Supliches
Domënia - Trasfiguraziun dl Signur - Aaa
La trasfiguraziun dl Signur sön la munt de Tabor é stada por i discepui 
na bela esperiënza olach’ai á sintí la presënza de Dî.
Mo le bel n’á nia doré plü co intant. 
Sciöche Gejú, á spo ince i discepui messü passé fora por dis de soferënza y de mort. 
Al’invocaziun “Crist, Fi bunorü dl Pere” – respognunse “condüjesse te tüa gloria.”
1. “Signur, al é bun ch’i sun chiló.” â dit Pire,
Láscesse sintí tla comunité dla Dlijia le bel y le bun dla presënza dl Signur. (chît)  
Crist, Fi bunorü dl Pere, -  condüjesse te tüa gloria.
2. “Lovede sö y n'ede nia tëma!” dij Gejú. 
I periun por i popui dl monn y sü governanc ch'ai ne se tëmes nia da dé vari concrec 
por la pesc y por la sconanza dla creaziun. (chît)  
Crist, Fi bunorü dl Pere, -  condüjesse te tüa gloria.
3. “Y al é gnü trasfiguré dan sü edli.” chësta ê l’esperiënza che i discepui â fat cun Gejú.
I periun por chi che á da sofrí, che la fede y l’amur müdes süa vita. (chît)  
Crist, Fi bunorü dl Pere, -  condüjesse te tüa gloria.
4. “So müs lominâ sciöche sorëdl.” cunta le vangele. 
I periun ch’i odunse le müs dl Signur ince ti plü püri y tles porsones ch’i stentun da soporté. (chît)  Crist, Fi bunorü dl Pere, -  condüjesse te tüa gloria.
5. I periun, do l'intenziun dl Papa por le mëis d'agost,
che les jones y i jogn abiná a Lissabon ciafes la forza y la ligrëza da vire y testemonié le vangele te süa vita. (chît)  Crist, Fi bunorü dl Pere, -  condüjesse te tüa gloria.
6. Cina ala ressoreziun de Gejú ne dô i discepui ti cunté a degügn ci ch’ai â odü.
I periun por nüsc morc ch’ai aldes, do le chît dla mort, la usc che i chërda a vita nöia. 
(chît)  Crist, Fi bunorü dl Pere, -  condüjesse te tüa gloria.
Signur, nosc Dî,
alda nosc perié y móstresse tüa bunté te Gejú Crist, nosc Signur. Amen.
ACLAMAZIUNS / KYRIE
Signur Gejú Crist, tö es le Fi bunorü dl Pere






Kyrie eleison / Signur, pieté.
Signur Gejú Crist, tö nes es dlungia sön nosc tru de soferënza y de mort 






Christe eleison / Crist, pieté.
Signur Gejú Crist, en te podunse odëi le lominus y la gloria dl Pere






Kyrie eleison / Signur, pieté.
